
 Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2011 թվականի օգոս-տոսի 25-ի «Հանրակացարաններ» պետական ոչ առևտրային կազմակերպություն ստեղծելու, «Հանրակացարաններ» պետական ոչ առևտրային կազմակերպության կանոնադրությունը հաստատելու և «Հանրակացարաններ» փակ բաժնետիրական ընկերությունը լուծարելու մասին» N 1241-Ն որոշման մեջ կատարել հետևյալ փոփոխությունները.
1) որոշման 1-ին կետում 170.315.018 և 20949.41 թվերը փոխարինել համապատասխանաբար 170.898.369 և 21037.02 թվերով.
2)  որոշման 14-րդ կետի 2-րդ ենթակետում «սույն որոշումն ուժի մեջ մտնելուց հետո 11-ամսյա ժամկետում՝» բառերը փոխարինել «մինչև 2013 թվականի ապրիլի 1-ը» բառերով.

3) որոշման հավելված N 2-ի 6-րդ կետում 31754253 և 4768.98 թվերը փոխարինել համապատասխանաբար 32337604 և 4856.59 թվերով.
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

Գագիկ Եգանյան
ՀԻՄՆԱՎՈՐՈՒՄ 

«ՀԱՆՐԱԿԱՑԱՐԱՆՆԵՐ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼԸ ՆՎԱԶԵՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՕԳՈՍՏՈՍԻ 25-Ի N 1241-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ 

ՀՀ կառավարության որոշման ընդունման 
	
	1. Անհրաժեշտությունը

	
	Հանրակացարաններ ՓԲԸ-ն ՀՀ կառավարության 2011 թվականի օգոստոսի 25-ի «Հանրակացարաններ» պետական ոչ առևտրային կազմակերպություն ստեղծելու, «Հանրակացարաններ» պետական ոչ առևտրային կազմակերպության կանոնադրությունը հաստատելու և «Հանրակացարաններ» փակ բաժնետիրական ընկերությունը լուծարելու մասին» N 1241-Ն որոշման համաձայն գտնվում է լուծարման գործընթացում: ՓԲԸ-ի իր կազմում ունի տարբեր վայրերում գտնվող հանրակացա-րանային 7 մասնաշենքեր: Դրանցից մեկի` Աբովյանի ճարտարագիտական քոլեջի հանրակացարանային մասնաշենքի սենյակների ընդհանուր մակերեսը ՀՀ ԿԱ կադաստրի պետական կոմիտեի Աբովյանի տարածքային ստորաբաժանման կողմից 2011թ. հուլիսի 7-ին տրված թիվ 03-332 գրության համաձայն կազմել է 4768.98 քառ. մետր, որը և հիմք է ընդունվել ՀՀ կառավարության վերը նշված որոշման նախագիծը կազմելիս: Սակայն հետագայում, ՓԲԸ-ի լուծարային գործընթացի ժամանակ, պարզվել է, որ այդ հանրակացարանում առկա են ՓԲԸ-ի անվամբ սեփականության իրավունքով գրանցված ևս 3 սենյակներ` ընդհանուր 87.61 քառ. մետր  մակերեսով և 583.351 դրամ ընդհանուր արժեքով թիվ 304, թիվ 504 և թիվ 905 սենյակներ: 
Վերոնշյալ հանգամանքներով պայմանավորված լուծարային գործընթացը դեռևս չի ավարտվել: Ուստի անհրաժեշտ է ՀՀ կառավարության վերոգրյալ որոշման 1-ին կետում, որտեղ նշված է ՓԲԸ-ին սեփականության իրավունքով պատկանող  ամբողջ գույքի արժեքը և մակերեսը, ինչպես նաև որոշման հավելված 2-ում, որտեղ նշված է Հանրա-կացարաններ ՊՈԱԿ-ին ամրացվող գույքը, կատարել համապատասխան փոփոխու-թյուններ: 
Միաժամանակ ընկերության լուծարման գործընթացն ավարտին հասցնելու համար անհրաժեշտ է վերը նշված որոշման 14-րդ կետով սահմանված լուծարային գործընթացի 11-ամսյա ժամկետը երկարաձգել: 



	     
	2. Ընթացիկ իրավիճակը և խնդիրները
ՀՀ Կոտայքի մարզի Աբովյան քաղաքի Հատիսի փողոցի  ճարտարագիտական քոլեջի հանրակացարանի գույքի արժեքի և մակերեսի վերաբերյալ ՀՀ կառավարության N 1241-Ն որոշման հավելված N 2-ում նշված տվյալները ճշգրվել են ՀՀ կառավարությանն առընթեր կադաստրի պետական կոմիտեի կողմից, ուստի անհրաժեշտություն է առաջացել որոշման 1-ին կետում և հավելված N 2-ում կատարել համապատասխան փոփոխություններ, ինչպես նաև Հանրակացարաններ ՓԲԸ-ի լուծարման գործըն-թացի ժամկետը երկարաձգել:


	
	3. Տվյալ բնագավառում իրականացվող քաղաքականությունը
Հանրակացարաններ ՓԲԸ-ին ամրացվող գույքի ճշգրիտ կազմի սահմանում և ՓԲԸ-ի լուծարման գործընթացի ավարտում: 
4. Կարգավորման նպատակը և բնույթը
ՀՀ կառավարության որոշման մեջ փոփոխություն կատարելու միջոցով  սահ-մանել Հանրակացարաններ ՓԲԸ-ին պատկանող ամբողջ գույքի արժեքը և մակերեսը, ինչպես նաև այդ կապակցությամբ երկարաձգել ՓԲԸ-ի լուծարման գործընթացի ժամկետը: 
5. Նախագծի մշակման գործընթացում ներգրավված ինստիտուտները և անձիք
Նախագծի մշակման գործընթացին ներգրավված են ՀՀ ՏԿՆ միգրացիոն պետական ծառայության «Հանրակացարաններ» փակ բաժնետիրական ընկերությունը, ինչպես նաև բոլոր շահագրգիռ գերատեսչությունները:

6. Ակնկալվող արդյունքը

Որոշման ընդունմամբ կճշգրտվի ընկերությանը հանձնվող գույքի կազմը:


	
	


    ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՕԳՈՍՏՈՍԻ 25-Ի N 1241-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
Հայաստանի Հանրապետության կառավարության 2011 թվականի օգոստոսի 25-ի թիվ 1241-Ն որոշման մեջ փոփոխություններ կատարելու մասին ՀՀ կառավարության որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:    

                                                   ՏԵՂԵԿԱՆՔ 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՕԳՈՍՏՈՍԻ 25-Ի N 1241-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵԻ  ԵԿԱՄՈՒՏՆԵՐՈՒՄ ԵՎ ԾԱԽՍԵՐՈՒՄ ՍՊԱՍՎԵԼԻՔ ՓՈՓՈԽՈՒԹՅՈՒՆՆԵՐԻ  ՄԱՍԻՆ
Հայաստանի Հանրապետության կառավարության 2011 թվականի օգոստոսի 25-ի թիվ 1241-Ն որոշման մեջ փոփոխություններ կատարելու մասին ՀՀ կառավարության որոշման նախագծի ընդունման առնչությամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի առաջացնում:





















